
Snhiyun ta ka Thulang Baraw kingal balay bi Utux Baraw sm-nalu,kmlawa
kana saejiq ni ana manu. Hiya o Thulang kana endaan ni kana knlangan ni
enpsgaaw ni pkuudus.Hiya o Thulang Baraw Tama. Lagi na o mnuda Suyang
Biyax mshjil ni mntucing paah Mriyaan wauwa,miyah maasaejiq ni maamswayi
ta,kiya o Yisu Kiristo maaThulang pkuudus saejig. Endaan na mqragqil ka
psamu jyujika mhugqil ni duri o ptuura gnaalu ni knslagu Inglungan Thulang
Baraw,kiya o ppsblaiq na duri tnan ni Thlangan Baraw.Utux na o kika Suyang
Biyax nii mniq tnan ni mgay brax pgkla ta kana sajiqun bitaq miyah duri ka
Thulang.

Snhiyun ta ka Suyang Patas pntuura Thulang Baraw,gaga spatas hiya ka
gbrih na mari pkuudus,kiya o pusu ngngalan snhiyan ni kkdsan ta.

Snhiyun ta ka pnrhulan o gmpringan dsaejiq nUtux Baraw,dnii o knaaguh
ggarang dha kari Yisu Kiristo quri pkuudus ni maasngkgu-lan emptbalay quri
mtqiri knlangan,kiya ni emptgamil dxgal nii ni psdka gmita kana saejig,mnda
gnaluan ni pngqgrqilan dha ka ngalan tamas psulu Inglugnan.

Snhiyun ta ka seajiq muda huway Utux Baraw priyux Inglungan ni psruwa
ruciq,kiya do muda kndsan knbalay ni gnaalu ni bnegay dha pkrdax Tuxan
Baraw.

Snhiyun ta ka Thulang Baraw pgdungus muway sajiqun ungat smhmtan ni
biyax tkkla ni duri o dxgal nniqun, kiya o sgan na snalu na ka saejiq ni bigan na
gpahun msuupu hyaan kmlawa knlangan.

Paah saw nii saejiq o niqan quri talangan ni kklawa klwaan ni dduuy pila ni
duri o nigan pntasan kngkla msuuusa ni kalgan slhayan, dnii o eyiying knbalay
Inglungan Utux Baraw.Kiya ka kiya ni nigan ruciq ka saejiq, gnquun dha dmuuy
ka saw nii pndungsu,sligan dha ka pnegluban quri saejiq ni ana manu ni Utux
Baraw. Manu saw kiya ni saejiq o asi ka smtama gghuway pkuudus Yisu Kiristo.
Hiya o ptrwahun na paah kska ruciq ka saejiq,sawjiq gaga prtun o bigan na
sspung na nanak ni ppsdka qmita ni pnklaun na,kiya o ngalan saejiq snbgrahan
smalu quri Kiristoan.Kiya do ngalan na klwaan niya ka knlangan nii ni
pthngayun niya knbalay ni msblaiq ni garas.

